
A
ijaublutik iliharingmit, 
Ayalik ilannanilu 
takupkaqtitaa 

tigujauqattaqhutku iliharuiramik 
aituuhianga tunijauhimajuq 
nalunaijarnirmut umungalu 
Avatiptingnik Munarittiarniq, 
pinniriblugit. Ayalik iliharialiriamini 
pivallaktuq. Havaaqarumagami 
ataatattiamitut, uumajuliqiji, 
ajuiqhautivangmani angunahuriamini 
iqalukhiuriaminilu mikkaubluni. 
Ajuiqhautijaalu piqpagigiangit 
munarigiangillu huradjat nunamit, 
tingmiat takpaani, iqaluillu tariumi. 

Ayalik aigami, ataatattianga 
qajani uhiliqtuqtarinniqtaa. Ayaliup 
nangmakattani tuqhuungnut 
iliblugu, aittuuhiani puiguqhugit, 
ikajuriaqtuqtaa. Ayalik 
quviattakpaktuq mallaugiamini 
ataattiaminut angunahuaqhuni 
iqalukhiuqhunilu. Taimaa ilihimajuq 

aquttiuniaqtuq qajarmi. Ayalik 
qajarmi aquttiugiamini aliagijaa. 
Ayalik kitunigliqaak ingniqutilingnik 
aquttiujaamini aliagijaa – 
nunakkuurutinik, sikiituunik, qajarnik 
– naammaktuq.  

Qajaq immitaak kikturidjangmi. 
Ayalik haavitiqtuq itinirmut 
kajumiittumik kajummaaliqtinnani. 
Anuqhaaq quvianaqhijuq kikturidjat 
qimaktiqhugit uunnaarnirlu. 
Uunnaarniq qaujimanngitaat, 
imaa inmat, Ukiuqtaqtumiinnamik. 
Niglaumaniq anurip aittauruiqtinngitaa 
Ayalik. Pivaallakhimagami 
qakugunnuaq iliharuiqhimaniarami 
taimaali iglirmini ingutaanginnaqhuni 
hinilluanngittuq unnuaq. 

Ippakhaaninnuaq, Ayalik 
ataatattianilu kuvjiqtuqpaktuk 
kihimi, tadja iqalujuittut. Iqalukpittuq 
huluaqpaittuq kapihiliittunilu. 
Ublumi aallauniaqtuq. Havaatik 

atuqpaktaqtik piliqtaak tikinnamikku 
hivulliq nuvjat. Ayalik aquttaa qajaq 
ihuaqhiblugu nuvjanut Ataatattiaq 
kuvjiqitillugu. Hunamiaqtuk. 
Ayalik tupaumanahurittuq 
aippaanunngaublutik. Unaguqtuq. 
Tunin’ngunaqtuq hunamiaraangat 
ubluq tamaat. Ataatattiaq 
nuvjaqhuqtillugu Ayalik hikun’ngiqtuq. 
Hadjagunnuaq, inminut uqaqtuq. 
Kihimi, nangangagami hivumut 
niviqtuq, kajummakaallakhuni, 
Ataatattiaq qajarmit niviqqajaqtuq 
imarmut. Nangippakkami, 
aqulluarnahualiqtuq.

“Hinigit,” uqaallautijaa Ayalik 
qunguttuni.  

Ayalik nallaqtuq qainnap 
natianut hinaaqhibluni. 
Hinnaktuumajuq atimabluni 
angatkungnaqtuq kalikuanik 
Ataatattiap tamajautaani nivingajuq 
atuqtauhimmaaqtauhimajuq 
ilami nutarainnut. Uqaqhimajuq 
pinniqhautait nattiup kukiit, tuuliup 
hulua, qilalugamit hungaujat 
tuqhulajut aqhalianut aulautilutit 
ahinut. Ayalik ilihimajariiqtuq 
hulidjutigijaamigu kalikuq. 
Pulaarniaqtaa Nuliajuq, taunaniraaluk 
tariumi. Nuliajuq tunihivaktuq 
imaaluunniit pihimavagait tariurmiutat 
inminut, Ayalik tukhiqtuq Nuliajumit 
ataiqublugit Iqaluit ataatattiani kuvjait 
tatattaangita. Kihimi hivullirmi, Ayalik 
pijukhaujuq ataatattiami puruunganut 
aittuutikhani amngit niqainnallu imaa 
Nuliajuq pijumangmat aittuuhiarluni 
tiguhilimaitaminit.

Aullaarami kajumiittutut 
ilivuq, kihimi hadjagunnuaq. 
Nuliajuq  nuikaallaktuq hivunimini 
itiniani tariup. Takijut nujait 
hiamittuq niaquanut timianullu 
aqajatut. Ayalik kan’nguhukhuni 

takupkatitaa aittuuhiani amngit 
niqainnallu imaa Nuliajuq apiriblugu 
tigummihuiqublugit Iqaluit. Nuliajuq 
takujait aittuuhiakhat kihimi pinngitait. 
Qaniglijuummiqublugu Ayalik.

“Takugguuk nujatka,” uqaallaktuq. 
“Takuviuk pinniijautit.” 

Ayalik takuhaqtuq. Takujait 
kuukukuulat havigaliit, palastiillu, 
niuviqtanut puut ilaktut Nuliajuup 
nujainnut. Takujaillu Iqaluit 
tariurmiutallu. Nuliajup nujait 
takijuraaluit ilakhutik, tavungaraaluk 
takijut, tamaita tariurmiuttat ilautijut 
nujainnut.

Kan’nguhukhuni, Ayalik 
mamianaaqtuq inungni 
qujaginnauhigut. Uqaqhuni 
ikajurniatanga nunallaaqtik 
halummaqtirlugu. Kauttuaminit 
kalikumit, illaijautik piblugu 
illaijaqtuliqtaa Nuliajup nujait. 
Illaijaqhugu pilraqtait, Iqaluit 
ilaijautiblugit.

 Munaqhiji tariurmiutanik ihuarijaa 
inirmat, kihimi unniutijaa Ayalik, 
“Piffaarniaqtatka tariurmiuttat 
uqaqtatit ukpirnaitpata.” 
Uqaallautingmibluni  Ayalik 
qaiffaaqublugu pilrariarlugit nujait.

Ayalik tupaktuq ataatattiani 
iglaqtumut. Aittauqhuni, ingitiqtuq 
qaahuanut qainnap takuhaqhuni. 
Kingulliinut kuvjanut tikittuk, kiihimi 
avaliittuq puptatait takujait. Puptat 
puptalaaqtukhat kivihimaliqtut 
imarmi. Ayalik aquunnahualiqtuq 
ataatattiani amualirmagu uqumaittut 
kuvjat. Aallatqiinnik iqalugiakhigamik. 
Qanuraaluk quviattakhuni.  
Aliahuliqtuq amigaittut inuit 
niriniarmata nunallaamingni imaalu 
apirijait ikajuqublugu pihimaniaqtait 
uqaqtani Nuliajungmut.

AyalikAyalik    
    AullaaruhingaluAullaaruhingalu

TitiraqtaaTitiraqtaa: : Barbara OlsonBarbara Olson

A juiqhaqta nunaup 
aallannguqtirniagut! Hunauva 
Nunarjuap hilaqauhia? 

Qanuq aallatqiikpak hila unalu 
nunaup hilaqauhia? Atauhirmi ublumi 
hila uqaqtaaqtuq nipallirniaqtuq, 
qannirniaqtuq, imaalu hiqinnaarniaqtuq. 
Hila aallannguqtiinnaqtuq, ikaarnikkut, 
ublukkut, havailaakkut. Nunaup 
Hilaqauhia hivitujuni hilakkut hivitujuq 
hilap idjuhia humiliqaak. Nunaup 
hilaqauhia Ukiuqtaqtumi idjuhiutiqaqtuq 
imaa qaajurnaqhuni, hivutujuq qaajurnaq 
ukiunga, naittuq uunnaaqtuq aujanga 
aallanit nunanit Kanatap hilaqautinganit, 
aallatqiingujuq hinaanit hinaanut.

Hiqiniq unalu Nunarjuaq tamangnik 
uunarniqaqtuk. Ikumauniup 
narlungajaani taimaa qailiqtuq 
ikumaunia hiqinirmit aadjikkuhirmagu 
aniajuq Nunarjuamit (uunnarniq). 
Ikumania Hiqinirmit Nunarjuamillu 
narlungaliraanganik, unaup hilaqauhiqqut 
naammaktuq. Aallatqiiliraanganik 
ikumania Hiqinirmit Nunarjuamillu, 
Nunarjuaq uunnaaqpaktuq imaaluunniit 
niglaumakpaktuq. Nunarjuap uunnaarnia 
niglaumanialu ihimajaujuq imaa nunaup 
aallanguqtirnia.

Pujurluk imaa inuup-havaktaa 
igluqpak hanahimajuq hikuliaq 
imaluunniit takuurnaqtuq palastik 
idjuhia itilairiangat uumarniq 
(hiqinirmit ikualaarnaq) imaalu 
aniaqtailiblugu atipkaumaniq 
(nauttiat nunalu atipkaumania) iluani 
ikajuqhugit nauttiat naujaangita. 
Ikualaaqtitkaangapta uqhurjuakhanik 
ukuanik uqhurjuaq, kaasiliiq, unalu 
pauliit, pujurluk pujuungit aniaqpaktut 
aniqhaarnaqtumut, taimaa qipikhugu 
avataagut Nunarjuap. Qipia Nunarjuap 
aniqhaangnaqtuq ittuq imaa pujurluk 
anngatagjuangujuq naktittitigu Nunajuap 
aniqhaarnarnianut. Taijauvaktuq 
pujurlup pipkauhia. Aadjikkutaa 
pivaktuq iluani pujurluk itpaktuq 
iluani Nunarjuap aniqhaangnaqtuq - 
uunnakhuni atipkaarhuni. Aahiittauq 
amigaittut pittaaqtaujut pujurluk 
niglaumajaangat, taimailiuqtaaqtugut 
Nunarjuap aniqhaangnarninganut. 
Uunnagjuuminiaqtuq nunamit 
uqhurjuaqtuqhimmaarupta imaa 

aniapkaqhugu pujurluk pujuungit, 
ilaujuumiblugu pujurluup pujuungita 
aniqhaangnaptingnut.

Hilap qanurittuuniit titiraqhimajut 
katitiqtauhimajut nalunaijaijinit imaalu 
hilakkut hilaqautilirijinit nunarjuamit, 
imaalu ihumaliuqtut taamna nunarjuap 
hilaqauhia aallannguqtiqtuq 
inuungnit hiladjuhiinnit. Nunarjuap 
aniqhaangnarnia unalu tariut 
uunnaliqtuliqhutik, taimaa aktuutijut 
hilaqauhiptingnut imaalu ubluq tamaat 
inuuhit hilarjuatingnit akhutak. 

Hilaqautiup aallanngutirnia 
hilaptingnut akhutaq aktuqtaa idjuhia, 
nuradjavut pitquhiit imaalu najurviit, 
ukualu nauttiat naudjuhiit. Hilaqautiup 
aallanngutirnia nuna paniqtidjuaqhugu 
ikuallaktitpaktut ilanginni imaalu imarjuaq 

nunamut ulittuni ilanginni, qiqaumaniq 
mahaktiqhuni, imaalu akhuuqtut hila 
tamainni nunarjuami.

Amigaittut hakugiktut, pittaaqtuq, 
imaalu nagliguhuutilgit inuit 
humiliqaak huliblutik aqiraqtuqtaat 
hilap aallannguqtirnia tamainni 
puqtuhiini. Nunaqaqqaaqtut, 
nalunaijaijut, titiraujaqtit, maligaliuqtit 
imaalu kitkutuinnaq inuit 
katitpaliqtut qaujimaliriangita hilap 
aallannguqtirniagut, nutqaqtiniarlugu 
hivuniptingni aallannguqtirnia, 
imaalu pihimattiarlugu avatikput. 
Auladjutiqaqtuq katitkupta, unipkaavut 
uqarlugit, imaalu ajuiqhaqatigiigluta.

Hilap  
Aallannguqtirnia 

Hunauva  
imaalu  
Huuq 
hugijakhauva?
Titiraqtaa: Ashley Qilavaq-Savard

Ikumaniq 
hiqinirmit

Ikumaniq 
nunarjuamit 
(uunnarniq)

pujurlup 
pipikauhia

    
     
ani

 pujurluup pujuungit

nunamunngaliqtut 
aallatqiit  

 [Humiliqaak Nunavunmi…]

 “Amaamaak! 
Pauvairiarmijuq!”

“Takuvara, 
Panikuluk.”

“Talva. 
Nakuuhivuq.”

“Pauvaiqtut 
qaajurnatqijaani 

unnuk.”

“Imaa  
Nakuunngittuq.”

“Ilihimannginnamik 
uqquuniq aniapkaqqat 

ihuanngittuq…”

“Aniapkaijut 
pujurjuamik?”

Titiraqtaa: Jamesie Fournier 

“Ittuka “Ittuka unalu   unalu   
                    Taaqtuq Hila”Taaqtuq Hila”

*Piip?*

 *Uik!*

“Munaridjuhia nuna 
unalu hila – tamaitalu 

hanahimajait…”

 “Amaamak! 
Pauva 

ikitpuuuuq!”

“Takuvunga,  
Panikuluk.”

 *twinkling*

Kajuhijukhaq…

*QILIK*

Nuna: Land
Sila: Environment

“Havagiaqaqtugut.”

“Una 
nungutukhaq.”

“Qaigguit, ilannannuatka.  
Hahahahaha!”

“Qaigguit, 
ilannannuatka.”

“Nutqaqtitkuptigi 
uunarniq  
aniajuq, 

pauvaiqattarumaittuq…”

“Hadjagu…  
ihumaqaqtunga…” 

“Agh, Paniik,  
igalaat 

angmaumangmijuq.”

William FlahertyApiqhuqhugu Uumajuliqiji:  

Aadjikkiinngittuq ubluq 
tamaat. Ublaami, tatqiqhiutip 
nungudjutainnik havakpaktunga 
imaaluunniit ilitturidjutinik 
hujuqautinik, havagiaqtuutit 
naunaitkutainiglu, imaaluunniit 
makpiraaliqiblunga 
kinguvautihimajunik. Ubluummaat, 
takujakhaqariakhaa aullaaqhunga 
sikiituukkut qajakkulluunniit. 
Hivajaqtauttaaqtunga 
tuqungajukkut tulugarjuamik 
akharmigluunniit aallakuluunniit 
hujunik nunallaaptingni.

Hulivakpa uumajuliqiji 
Nunavunmi?

Hilap aallanngurnia 
atuliqtaqqut. Takuvaktara. 
Ilihimaliqtunga atuliqtaqqut 
imaa anuqhirjuaqhuni. 
Hilap idjuhia – 
aadjikkutarijungnaiqtaa 
taimanimit. 
Anuqhirjualiqpaktuq 
imaalu uunnakpiaqhuni 
qaajurnaqtukhaugaluami. 
Hadja 
nipallirniarunaqhibluni. 
Hikujungnaiqhuni. 
Taimanitut ittungnaiqtuq. 
Hikunahaaqpaliqtuq hadja. 
Hikuvaqqaaqhuni Uktuupami. 
Ilaani umiat ag jautit 
Iqalungnit aullaqpaliqtut 
Tisampami. 

Qanuqtut aktuqpakpauk 
hilap aallanngurnia 
nauvaktunut, hurajdanut, 
imaalu inungnut 
nunallaarni?

Ihi’. Hilap qanurinninga 
aallanngurmat hadja, 
amigairjuummijut hivuraanit 
Ukiuqtaqtumiiliqtut. Uqarijatka 
taapkua saamin, qupanuat, 
arluit, tuktuvat, nutaallu kumait. 

Qaujimaliqqit  
aallanngurniannik uumajut 
qanuridjuhiit nunangni?

Hunauvat ajuqhautit 
hila aallannguqtirmat 
Nunavunmiunut?

Aktuqtauluarutaa hilap 
aallanngurnianit takuliqtara 
qanuridjuhia hilapta 
qajangnaqhittaaqtuq. Inuit 
imaaliqpakhutik hikumi 
sikiituuqhutik. Atauhirmi, 
naunaiqhaqtara hakugikturjua 
110-kilaamita anurirjuaq 
titqattaqtitait iglut qilaangit 
Iqalugni. 

Taamna apiqhuutit nakuujuq: 
“Qanuqtut ikajurniaqitigit 
aallanngurninga 
hilapta?” Iliharlutik. 
Tigujaanik -ajuiqharlutik, 
maniqqamiiqatigilugit. 
Katimalutik uqarvigikugit, 
piksatigut, unipkaarlutik 
takujaangita qanuqtut 
aturiaqaqtuq. Uqapaliqtut 
hilap aallanngurningagut. 
Uvagut, ijihimavaktugut 
hiutiuhimavaktugut 
Ukiuqtaqtumi. Kihimi 
hadja naimannaqhijuq 
kahaktaaliqtaqqut hilap 
aallanguqtirnia, ilaalii? 
Napaaqtut ikualaaliqhutik, 
naimattaaqtahi; halumailruq, 
pujuit tingmitirjuanit.

Qanuqtut pitquniaqqigit 
inuulrammiit Nunavunmiut 
ikajurniaqqat 
munarigiangat hilakput?

Ilangit, uvangalu, atuliqtavut 
hiqinirmit ikumadjutinik. Tamaita 
igluralaaqaqtut ilitturiliqtut 
una hilaptingnut nakuutqijaq 
imaalu akiliqtunngitat. Taimaa 
takujuummiliqtara.

Qanuq Nunavunmiut 
nalaumaliqqat hilap 
aallangurnianut?

Hilapta aallanngurnia ukiuqtarnirmi 
takunnaqhijuq hadja. Aktuqtaatigut tamapta – 
inuinnaunngittut, uumajunullu, nauvaktunullu 
nuna qanurininganut, tamainnut.

Uqauhirijaqaqqit 
uqarumajarnik uvuuna 
hilapta aallanngurniagut?

Paqinahuarlugit ukuat tainiit iviqtitaami. Tainiit iiqhimajut qanunrliqaak: 
hivumut (haumingnit taliqpingmut, taliqpingmut haumingmut) napajut 
(qunmut anmut, anmut qunmut), hanimuktaqhutiglu.

Pujurluk Aniqhaangnaqtuq Uumajut Hilap aallanngutirnia

Pujuurniq Pauq Nungutiqtailiniq Nunam iluani qiqumaniq

Uumajunit publak Avatiptingnik amirittiarniq Takuviuk Aallatqiinga

Ukiuqtaqtuq 
pingahuiqtuqhuni 
uunnagjuummiqtuq 
aallanit nunarjuarmit. 
Imaa taimaa tariup 
hikua mahaktiinaqtuq, 
aktuutibluni huradjanut 
ukuatut angunnik 
tariukkuuqtunik.

Taaffumannga uqquuhijuummirmat, 
qiqumaniit Nunavunmi mahaktiliqtut. 
Taimaa nuna aqikhijuq, piliqhugit 
igluqpait, apqutit milviillu.

Hilap aallanngurnia 
hila aallanguqtiraa, 
piqhirjuaqhuni, 
qannirjuaqhuni, 
uunnakpallaaqhuni, 
Imarjuanihuni, 
iqualaaqhunilu.

Tamapta ikajuqtaaqtugut hapummilugu 
hilap aallannguqtirnia ubluq tamaat 
inuuhiptingni, imaatut qanillugit 
qullit, atuqtauvaktullu alrujatuqtut 
aturuiraangata, atuffaarnriangit havigaliit 
palasitiillu, imaaluunniit pihugluta 
paisikurluta akhaluutituqhimaittumik.

Kiudjut: 1. d / 2. c / 3. b / 4. d/ 5. c

Pujurluk nakuunngiinnaqtuuva 
hilamut?

a ) Hii, nakuunngiqtirmagu qalinga
b ) Hii, halumaijaingmat 
c ) Imannaq, hiqinnaqtinmagu
d ) Imannaq, ihariagijaumat Nunarjuaq 

uqquujami

Hunauva qangannuaq hilarjuamik 
aallaumadjutauva?

a ) Nunarjuap qanuriliutilluangit  
b ) Nuna qaraqtarnianit pujua 
c ) Inuit hulidjuhiinit ukuatut ikualautittiblutik 

uqhurjuakhanik
d ) Aallanngurnia hiqiniup ikummaqutaanit 

1

2

Qanuqtut pujurluk pinia 
ikajuurniaqqauk Nunarjuap hilaa?

a ) Haputilirlugu hiqiniq qaumania Nunarjuamit
b ) Hapummilugu ilanga Nunarjuap uqquunia 

aniaqtaililugu qilagjuamut
c ) Uunarniq ainiaffaaqtillugu qilagjuamut 
d ) Qajummaktidjuumilugu qaividjuhia Nuarjuap 

 Kitu tainiq uqarijaa qanuriniaria 
munarilugit nauhimajut huradjallu 
hilap aallannguqtirnianit?

a ) Naammagilirlugu
b ) Aulajaarlutik
c ) Pihimaniarniq 
d ) Nunguttailiniq

Hulittaaqqat inuit munarijaangat 
avatikput?

a ) Aturlutik palasitingnik puunik 
niuvvariaraangamik

b ) Akhaluutiturlutik pihukhimaittumik 
paisikqhimaittumik

c ) Atuffaaqtakhat imaalu 
atuqattaqtaaqtunik pilutik

d ) Tamaita qulliit ikumalugit aimavingni 
havagiaraangavit imaaluunniit 
ilihariaraangavit

11 aallangajut ukunangni piksangni. Paqittaaqqigit tamaita?

Kiudjut: Aput mahaktuq, hiku mahaktuq, iqqakut nunami (x2), akhaluut, hiqinikkut ikummaqutit, unalu in’ngumajuq qinmiq. 

